
MADANIYATLARIDAGI OʻRNI (koʻtarma materiallar asosida) 

 
РОЛЬ ДЖАЛИЛТЕПИНСКОГО ПАМЯТНИКА В КУЛЬТУРАХ ФЕРГАНСКОЙ ДОЛИНЫ 

АНТИЧНОГО ПЕРИОДА (по архивным материалам) 
 

THE ROLE OF THE JALILTEPA SETTLEMENT IN THE CULTURES OF THE ANCIENT 
FERGHANA VALLEY (by archives materials) 

 
 

Kambarov Nasibillo Shukirilloyevich1, Xakimova Irodaxon Sirojidinovna2,  
Poziljonov Avazbek Raxmatullo o‘g‘li3 

 
1Kambarov Nasibillo Shukirilloyevich −Fargʻona davlat universiteti Tarix fakulteti Jahon 

tarixi kafedrasi oʻqituvchisi. 
2Xakimova Irodaxon Sirojidinovna −Fargʻona davlat universiteti Arxeologiya 

mutaxasisligi magistranti. 
3Poziljonov Avazbek Raxmatullo o‘g‘li −Fargʻona davlat universiteti Arxeologiya 

mutaxasisligi magistranti. 
 

Annotatsiya 
Maqolada Fargʻona vodiysida arxeologik tadqiqotlar olib borgan olimlar va ularning vodiy tarixini davrlashtirish 

boʻyicha ilgari surgan takliflari berilgan. Shuningdek, olib borilgan arxeologik tadqiqotlar xulosalariga tayangan holda 
“Jaliltepa” yodgorligi atroflaridan topilgan turli sopol idishlar qiyosiy tahlil qilindi va yodgorlining davriga aniqlik kiritildi. 
Ushbu tadqiqotga koʻra “Jaliltepa” yodgoriligining davri miloddan avvalgi II – VII asrlar qilib belgilandi.  

Аннотация 
В статье представлены ученые, проводившие археологические исследования в Ферганской долине и 

их предложения по периодизации истории долины. Также по результатам проведенных археологических 
исследований был проведен сравнительный анализ различных гончарных сосудов, найденных в окрестностях 
поселения «Джалилтепа», и уточнен период существования поселения. Согласно этому исследованию, период 
поселения «Джалилтепа» определяется как II-VII вв. до н.э. 

Abstract 
The article presents the scientists who conducted archaeological research in the Fergana Valley and their 

proposals on the periodization of the history of the valley. Also, based on the results of the conducted archaeological 
researches, various pottery vessels found around the "Jaliltepa" settlment were comparatively analyzed and the period of 
the settlment was specified. According to this study, the period of the "Jaliltepa" settlment was determined as II-VII centuries 
BC. 

 
Kalit soʻzlar: Fargʻona vodiysining arxeologik davrlashtilishi, dehqonchilik madaniyati, Fargʻona I, Fargʻona II, 

Fargʻona III, Chust madaniyati, eylaton-oqtom madaniyati, Kugay-qorabuloq madaniyati. Jaliltepa yodgorligi, sopol idishlar, 
antik davr bezaklari. 

Ключевые слова: Археологическая периодизация Ферганской долины, земледельческая культура, 
Ферганская I, Ферганская II, Ферганская III, Чустская культура, Эйлатон-октомская культура, Кугай-
карабулокская культура,  поселок Джалилтепа, керамика, орнаменты античного периода. 

Key words: Archaeological periodization of the Fergana valley, farming culture, Ferghana I, Ferghana II, 
Ferghana III, Chust culture, Eilaton-oktom culture, Kugay-Karabulok culture. Jaliltepa settlment, ceramics, ornamnets of 
antique period. 
 

KIRISH. Insoniyat tarixidan ma’lumki, barcha davrlarda, bir-biridan farq qiluvchi xo‘jalik 
faoliyati bilan shug‘ullangan insonlar xo‘jalik buyumlarini va mehnat qurollarini yasab, o‘sha davr 
haqida bizga ma’lumot beruvchi moddiy madaniyat buyumlarini qoldirishgan. Ushbu moddiy 
madaniy yodgorliklar o‘z navbatida arxeolog olimlar tomonidan o‘rganib kelinmoqda. Xuddi shunday 
ilmiy tahlil asosida olimlar Farg‘onaning qadimgi davri moddiy madaniyatining rivojlanish jarayoniga 
qarab uni bosqichlarga bo‘linishini kuzatishgan edi. Farg‘onaning qadimgi madaniyatini ketma-ket 
keladigan bosqichlarga bo‘lishni dastlab B.A.Latinin [1.128], A.N.Bernshtam, Yu.A.Zadneprovskiylar 
[5. 52], E.D.Saltovskaya [6. 23-46], N.G.Gorbunova [10. 26], B.X.Matbabayev [15. 18], 
B.Abdullaev[17. 35] kabi yirik olimlar o‘z tadqiqotlarida taklif etishgan. 

Ayniqsa, B.A.Latinin vodiydagi dehqonchilik madaniyatini ilk bosqichlarini davrlashtirgan 
dastlabki olimlardan biri bo‘lib, u o‘z tadqiqotlari asosida Farg‘ona vodiysi qadimgi davrini uchta katta 
bosqichlarga – Farg‘ona I ( FI/1 – mil. avv. II ming yillikdan mil. avv. VIII asrlar, FI/2 – mil. avv. VII-III 
asrlar, FI/3 – mil. avv. IV-III asrlar), Farg‘ona II ( FII/1 – mil. avv. III-II asrlar, FII/2 – davriga mil. avv. 
I asrdan milodning I asrgacha, FII/3 – milodni II-IV asrlar), Farg‘ona III (V-VIII asrlar) deb nomlangan 
davrlariga bo‘ladi va har bir davrni  yana kichik bosqichlarga bo‘lgan[2].  

ADABIYOTLAR TAHLILI VA METODLAR. Farg‘ona vodiysini o‘rganishdagi keyingi 
tadqiqotlar Y.A.Zadneprovskiy nomi bilan bog‘liq bo‘lib, u vodiyning bronza davridan ilk o‘rta 
asrlargacha bo‘lgan tarixiy jarayonlarni davrlashtiradi (Chust madaniyati, Eylaton madaniyati 
(Eylaton-oktom madaniyati)[11.35], Shurabashat davri, Marxamat davri [4.]). 

Keyinroq E.D.Saltovskaya To‘dai-xurd va To‘dai-kalonda olib borilgan tadqiqotlariga 
asoslanib, shimoliy-g‘arbiy Farg‘ona sopollarini davrlashtirishni taklif etadi. U shimoliy-g‘arbiy 
Farg‘onaning miloddan avvalgi II – milodiy VI asrlardagi qizil angobli idishlar taraqqiyotini  
bosqichma-bosqichligini aniqlashda birinchi bo‘ldi va bu bosqichlarni Asht I ( miloddan avvalgi II-I 
asrlar), Asht II (milodiy I-II asrlar), Asht III (III asr oxiri – V asr boshlari), Asht IV (V asr o‘rtalari-VI asr 
boshlari) deb nomlangan davrlar bilan nomladi[6.23]. 

Ayni vaqtda, B.A.Litvinskiy ham qabr materiallarini tahlil qilib, Vorux-Qorabuloq madaniyatiga 
katakomba (dromos va oxirida xonasi bor qabr), podboy (dromossiz lahadli qabr) va oddiy kovlangan 
qabrlarni nazarda tutishni va ularni Asht madaniyatiga oid “qurum” yoki “mug‘xona” deb ataluvchi 
usti tekkislangan qabrlardan ajratishni taklif etdi [17.127-129]. 

Olima N.G.Gorbunova tomonidan olib borilgan tadqiqotlar asosida miloddan avvalgi II asrdan 
– milodiy VII asrgacha dehqonlarning qishloq turar-joy makonlari va chorvadorlarning 
qabristonlaridan topilgan topilmalarning butun guruhining tahlili asosida Kugay-Qorabuloq 
madaniyatining taraqqiyot jarayonida uchta bosqich mavjudligini ko‘rsatadi:  
1. Ilk bosqich – miloddan avvalgi II asrdan milodiy I asrgacha;  
2. O‘rta bosqich – milodiy I asrdan IV asrgacha;  
3. So‘ngi bosqich – IV asrdan VII  srgacha [7. 26]. 

Farg‘ona vodiysi moddiy madaniyati taraqqiyotining yuqoridagi bosqichlari davrida mavjud 
bo‘lgan yodgorliklardan biri bu Jaliltepa (40.462452, 70.864695) bo‘lib, ushbu yodgorlik Farg‘ona 
viloyati Furqat tumani Jaloyir qishlog‘ida joylashgan. Hozirda barcha tomoni o‘zlashtirilgan bo‘lib, 
faqatgina 80X60 m. maydondagi tepalik saqlangan. Umumiy balandligi 9 metr keladigan yodgorlik 
dastlab 1930-yilda B.A.Latinin [3] aniqlangan edi, 1973-1976 yillarda N.G.Gorbunova rahbarligidagi 
ekspeditsiya tomonidan ro‘yxatga olingan [9] va ko‘tarma materiallar asosida so‘ngi antik va ilk o‘rta 
asrlar ya’ni milodiy I-VIII asrlar bilan davrlangan [8. 16-35], shuningdek, 2013-yilda O‘RFA 
Arxeologiya Institutining Farg‘ona ekspeditsiyasi tomonidan Farg‘ona viloyatini yodgorliklarini qayta 
ro‘yxatga olish ishlarida bu yodgorlikning o‘rni aniqlanib GPS koordinatalari aniqlandi. 

NATIJALAR VA MUHOKAMA. Ushbu tadqiqotda yodgorlikdan topilgan ko‘tarma materiallar 
asosida yodgorlikning xronologiyasini belgilashga harakat qilinadi. Jaliltepa yodgorligidan to‘qqizta 
sopol idishlar parchalari topilgan bo‘lib, ulardan bitta ochiq shaklidagi kosa bo‘lagi (1-rasm,1), bitta 
tashqi yuza qismiga o‘yib chizilgan naqshli tuvak (1 rasm, 3), ko‘za (1 rasm, 2), bitta xum (1 rasm, 
4),  va beshta tashqi yuza qismiga o‘yib chizilgan bezakli sopol parchalaridir (2-rasm, 1,2,3,4,5,).  

Dastlabki topilma ochiq shakldagi tovoq, yuzasi va ichki tomonlari och jigarrang bo‘lib, tarkibi 
zich bo‘lgan gildan yasalgan (1-rasm, 1). Bu idishga o‘xshash shakllari B.X.Matbabaevning 
Chordanada olib borgan tadqiqotida xam aniqlangan [16. 210] va milodiy VI – VII asrlar bilan 
davrlangan. 

Ikkinchi topilma tuvak bo‘lib, uning yuza va og‘iz qismining 1 sm. Ichki tomoni to‘q jigarrang 
angob bilan bo‘yalgan, angob ustidan bir-biriga tutashtirilgan to‘g‘ri chiziqlardan yasalgan 
uchburchakning xar ikki tomoniga parallel ravishda chizilgan egri chiziqli naqsh joylashtirilgan (1 
rasm, 3). Ushbu topilmaga o‘xshash sopol idishlar Qaynavot qabristoni materiallarida uchratish 
mumkin [12. 322]. N.G. Gorbunova tomonidan tuzilgan qabristonlarning xronologik jadvalida 
Kaynavot qabristoni esa milodiy I – IV asrlarni o‘z ichiga olishi aytiladi [12. 322]. 

Keyingi topilma ko‘za bo‘lib, u diametri 8 sm. usti to‘q jigarrang  angob bilan qoplangan, 
idishning loyi yaxshi ishlangan, qirralari o‘tkir (1-rasm, 2). Ushbu idishning o‘xshash shakllari shimoliy 
Farg‘onada joylashgan Kuyultepa yodgorligida ham kuzatilgan bo‘lib, u miloddan avvalgi II va I asrlar 

bilan davrlangan[13. 93-101], huddi shunday to‘q jigarrang angob bilan qoplangan ko‘zalar Sug‘d 
hududida ham shu davr bilan davrlanadi[14. 35]. 

Keyingi topilmalar sifatida tashqi yuzasiga o‘yib chizilgan bezakli idishlarning bo‘laklari 
keltiriladi. Sopol parchalarining bittasini bo‘lagining ustki tomonining yuqori qismi angobsiz, pastki 
qismi to‘q jigarrang bilan bo‘yalgan, ichki qismida kuygan o‘rni qolgan, saqlangan balandligi 6 sm. 
eni 4.5 sm.li sopol parchasi, idishning o‘rta qismidan gorizontal holatda, orasi 1.5sm. masofali ikki 
to‘g‘ri chiziq chizilgan va o‘rtasida to‘lqinli shakldagi chizig‘i bor (2-rasm, 1). Shu tipdagi sopollarga 
o‘xshashlarini N.G.Gorbunova Kugay-Qorabuloq madaniyati topilmalarining xronologik jadvalida № 
53 topilma sifatida bergan va unga milodiy I – IV asrlar qilib davr belgilangan[12. 365]. Ushbu 
davrlashga asoslanib, Jaliltepa topilmasini ham milodiy I – IV asrlar qilib belgilasak, maqsadga 
muvofiqdir. 

XULOSA. Qolgan yuza qismiga bezak chizilgan idishlar ham qora rang bilan qoplangan (2-
rasm, 2,3,4,5). Ushbu bezaklarni N.G.Gorbunovaning Farg‘ona vodiysi ornamentlarining jadvaliga 
solishtirilganda ulardagi o‘xshashlik aniqlandi[12.365], lekin aynan shunday bezaklar uchratilmadi. 
2-rasmdagi 2 sopol parchasiga o‘xshash naqsh Munchoq III sopollari tarkibida kuzatildi va u 
Munchoqtepa yodgorligi topilmalari jadvalida ham berilgan (pl. XLV, №27 topilma)[12. 325] bo‘lib, 
Kugay-Qorabuloq madaniyatini so‘ngi bosqichiga kiritilgan va IV – VI asrlar bilan davrlanadi. Qolgan 
chizmalardagi belgilar (2-rasm, 3,4,5) esa Kugaytepa yodgorligining bezaklariga o‘xshashligi 
inobatga olib, Kugay-Qorabuloq madaniyatining yangi tipdagi bezaklari sifatida belgiladik. 

Jaliltepa topilmalari B.A.Latininning davrlashtarish tizimiga ko‘ra, Farg‘ona II/1, Farg‘ona II/2, 
Farg‘ona II/3 va Farg‘ona III larga to‘g‘ri kelishi, Y.A.Zadneprovskiy bo‘yicha Marxamat va Koson 
davrlariga to‘g‘ri kelishi, E.D.Saltovskaya tadqiqodlariga ko‘ra Asht I, Asht II, Asht III davrlariga to‘g‘ri 
kelishi, N.G.Gorbunovaga ko‘ra esa, Kugay-Qorabuloq madaniyatining ilk, o‘rta va so‘ngi 
bosqichlariga to‘g‘ri kelishi kuzatildi.  

Yuqoridagilardan shunday xulosa qilish mumkinki, N.G.Gorbunova tomonidan Jaliltepa 
yodgorligi ko‘tarma materiallari asosida bergan davrlashiga ko‘ra milodiy I – VIII asrlar qilib 
davrlangan edi, bizning tadqiqodga ko‘ra (ko‘tarma materiallari asosida) yodgorlikning xronologik 
davrini miloddan avvalgi II – I asrlardan boshlanib, uning keyingi davrlardagi taraqqiyotini N.G. 
Gorbunova xulosasini tasdiqlashi ko‘rsatdi. 

